
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024  ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. Հայաստանի Հանրապետության ֆինանսների նախարարություն
	12.08․2025թ.

	
	01/8-3/17936-2025

	1․ ՀՀ վարչապետի մոտ 25.09.2023թ. կայացած 2024թ. պետական բյուջեի մակրոտնտեսական և հարկաբյուջետային շրջանակի մասին խորհրդակցության NՎ/170-2023 արձանագրութան 3-րդ կետի 3-րդ ենթակետով ՀՀ արդարադատության նախարարությանը հանձնարարվել էր մշակել օրենսդրական փաթեթ փոստային ծառայությունները ժամանակակից էլեկտրոնային ծանուցումների միջոցով կազմակերպելու վերաբերյալ, իսկ 4-րդ կետի 4.5 ենթակետի համաձայն արձանագրվել է, որ 2024թ. բյուջեի նախագծով «Հայփոստ» ՓԲԸ-ի կողմից մատուցվող թղթային ծանուցումների ծառայության գծով հատկացումներ չեն նախատեսվի և առաջիկայում կներկայացվի օրենսդրական փաթեթ՝ փոստային ծառայությունները ժամանակակից էլեկտրոնային ծանուցումների միջոցով կազմակերպելու մասով: Ուստի կիրառելով միասնական սկզբունք՝ ՀՀ 2025թ. պետական բյուջեով, ԲԴԽ փոստային ծառայությունների գծով ծախսերը նախատեսվել են հայտով ներկայացված գումարի 50 տոկոսի չափով: 
 Ելնելով վերոգրյալից հայտնում ենք, որ փոստային ծառայությունները ժամանակակից էլեկտրոնային ծանուցումների միջոցով կազմակերպելու իրավակարգավորումների բացակայության արդյունքում ՀՀ պետական բյուջեից լրացուցիչ միջոցների հատկացման անհրաժեշտություն կառաջանա նաև հաջորդ տարիներին: Ուստի Նախագծով նախատեսվող փաստացի ծախսերի ֆինանսավորման հարցի կարգավորմանը զուգահեռ անհրաժեշտ է գործուն քայլեր ձեռնարկել փոստային ծառայությունները ժամանակակից էլեկտրոնային ծանուցումների միջոցով կազմակերպելու իրավակարգավորումների համար:






2․ Նախագծին կից բացակայում է պահանջվող գումարները ԲՏԱ նախարարության 1235 ծրագրի «31001. Միասնական թվային միջավայրի ձևավորում» միջոցառման համար նախատեսված միջոցներից վերաբաշխելու վերաբերյալ փոխվարչապետի հետ համաձայնեցման վերաբերյալ տեղեկատվությունը։ 



3․ Խմբագրական առումով հայտնում ենք, որ N 7 հավելվածում բոլոր գնման առարկաների տողերում «Միավորի գինը» սյունակում տվյալներ լրացնելու անհրաժեշտությունը բացակայում է:  


	Ընդունվել է։
Արդարադատության նախարարության կողմից մշակվել և ս.թ. հուլիսի 31-ին վարչապետի աշխատակազմ է ներկայացվել ««Ինտերնետով հրապարակային և անհատական ծանուցման մասին» օրենքում փոփոխություններ կատարելու մասին» օրենքի և հարակից օրենքների նախագծերի փաթեթը, որով նախատեսվում է օրենսդրական հիմքեր ստեղծել պետական և տեղական ինքնակառավարման մարմինների կողմից անհատական ծանուցումները առաջնահերթ էլեկտրոնային եղանակով իրականացնելու համար: 
Փաթեթը Կառավարության կողմից հավանության արժանանալուց և Ազգային ժողովի կողմից ընդունվելուց հետո ուժի մեջ կմտնի 4 ամիս հետո: Հարկ է սակայն նշել, որ օրենքի հիման վրա էլեկտրոնային ծանուցման համակարգի փաստացի ներդնումը Արդարադատության նախարարության իրավասություններից դուրս է: Մասնավորապես, թվայնացման ոլորտի քաղաքականությունը մշակում և իրականացնում է ԲՏԱ նախարարությունը, հետևաբար նաև` ծրագրի ներդրման ֆինանսավորման հարցերը, իսկ ծրագրի մշակումը տեխնիկապես կարող է ապահովել Հայաստանի տեղեկատվական համակարգերի գործակալությունը: 


Ընդունվել է։
Պահանջվող գումարները ԲՏԱ նախարարության միջոցներից վերաբաշխելու վերաբերյալ հարցը աշխատանքային կարգով՝ էլեկտրոնային փոստի միջոցով ս.թ. հուլիսի 18-ին Արդարադատության նախարարի կողմից համաձայնեցվել է փոխվարչապետ Մհեր Գրիգորյանի հետ: 

Ընդունվել է։
 



	2. Հայաստանի Հանրապետության բարձր տեխնոլոգիական արդյունաբերության  նախարարություն
	29․07․2025թ.

	
	01/16.1/6310-2025

	[bookmark: _GoBack]1․ ՀՀ բարձր տեխնոլոգիական արդյունաբերության նախարարությունը նախագծի վերաբերյալ առաջարկություններ և առարկություններ չունի:

	Ընդունվել է։

	



